
Lis mo ki nouvo

- lajan w prete pou peye pita ak entere sou reset ki
prevwa pou rantre

: yon zouti finansye pou jere lajan

: yon bidje kote lajan pou fé depans yo egal lajan ki
rantre nan kes

: koreksyon ki pote nan yon bidje l¢ gen lajan anplis ki
disponib

. egzeésis pou prepare yon bidje ki chita sou misyon
kolektivite a gen pou  li ranpli -- sou byen ak sevis
kolektivite a gen pou ofri popilasyon an

: lajan ki soti pou peye pou yon byen, yon sevis oubyen
yon ekipman ki achte

: evalyasyon pwen fo, pwen feb, opotinite ak kontrent
(yon sevis pa egzanp)

: se yon fon kote Leta mete yon seri reset fiskal li leve
sou pwodui ak sevis pou li trasfere bay kolektivite yo
pou kolektivite kapab fonksyone epi fe pwoje



Kod bidjete

Kou siperye dekont

Plan devlopman

Priyorite

Redevans

Reset

Preparasyon bidjé kominal

devlopman (Fonds de développement et de gestion des
collectivités territoriales, FDGCT)

: nimewo ki idantifye yon depans oubyen yon resét nan
yon bidje

: tribinal administratif ki la pou jije si kolektivite yo
respekte atribisyon yo ak sa la Iwa pemet yo fe (Cour

supérieure des comptes et du contentieux administratif,
CSCCA)

: dokiman alontem ki kapab dire lis pase longe manda
eli yo ki gen ladanl yon seri aktivite akouteém ansanm

ak yon estrateji pou fe kolektivite a ale pi Iwen

: lis aktivite ki ranje dapre sa ki pi enpotan oubyen
selon yon swit lojik

: lajan ki peye pou yon sévis oubyen yon byen yon
kolekivite bay yon moun

: lajan ki rantre nan kes lakomin



1.1- Ranmase

Majistra yo gen reskonsablite ki angaje yo an rapo ak jesyon finans lakomin yo. Se
yo ki pou pran desizyon ki konsene leve, repatisyon ak itilizasyon fon piblik yo. Se
yo ki pou deside ki depans obligatwa ak lot depans ki pou fet nan komin la
pandan ane ya. Epi se yo ki finalize bidje lakomin yo.

Sa pou sonje:

Jesyon finans piblik yo se yon travay ki konplike, egzijan epi ki enpotan.

Bijetizasyon pa pods depans — metod pi fo administrasyon minisipal itilize -
pémet yon obligasyon rezonab pou rann kont ak yon jesyon finansye ki

korek.

Rechech yon pi bon metdd pou preparasyon bidje yo pa te bay bon rezilta
jiska prezan nan peyi d Ayiti. Men gen yon nouvo demach, ki rele
« bidjetizasyon estratejik », ki paret, malgretou, gen anpil avni.

Pou jwe pi bon wal finansye yo, majistra yo dwe dipoze yon sistém entegre
enfomasyon finansye ki kapab ba li enfomasyon li kapab fé konfyans nan
tout etap elaborasyon, aplikasyon, siveyans ak evalyasyon politik finansye

yo.

Planifikasyon envestisman -- ekipman pwoksimite yo tankou mache, plas
piblik, elatrye ak antretyen ekipman yo epi enstalasyon yo -- se sa ki pi
difisil nan jesyon finans piblik yo.

Konsey yo dwe gen politik finansye ki kapab sevi kom gid pou yo menm ak
pou jesyone finansye lakomin yo.

Sitiyasyon finansye kolektivite ou lan depann de anpil fakte; men se sou
reset ak depans pou ou konsantre.

Li egziste yon kantite «manev kontab» ki kapab mete avni finansye
kolektivite ou lan ou nan yon sitityasyon difisil epi kritik. Nou pa
rekomande okenn nan yo.

Se majistra yo ki responsab pou etabli bidje kolektivite yo. Men yo toujou fe
travay preparasyon bidje yo nan patisipasyon ak anplwaye lakomin yo ak lot eli
lokal yo tankou delege lavil yo, asanble munisipal la, KASEK yo ak ASEK yo epi
tou ak reprezantan sosyete sivil la.

Reflechi pou kont ou #1

Le m ap panse ak wol mwen kom responsab ki pou prepare bidje lakomin men
kisa ki vin nan lide mwen:

Ak ki moun mwen prepare bidje a?

Ki bo mwen jwenn enfomasyon?

Konbyen tan m bezwen?

Ki moun mwen remet bidje a?

1.2- Manman koze a

Ou genyen petet yon ti eksperyans sou kesyon finansyé nan yon oganizasyon
oubyen nan yon enstitisyon. Si se sa, ou byen plase pou konprann reyalite
sitiyason yon kolektivite ki an rapo ak jesyon finans piblik.

L

Yon kolektivite pap janm gen ase resous pou reponn tout bezwen popilasyon
an.

Tout sitwayen pa gen menm bezwen, menm chwa epi, sa ki pi enpotan tou,
menm kapasite pou peye sevis yap resevwa.

Li tre difisil pou eseye prevwa ak kalkile bezwen chak sevis nan
administrasyon kolektivite a an rapo ak tout 1ot bezwen ki egziste.

Enstans pi wo yo ap fé presyon tout kalite sou desizyon wap pran nan nivo
lokal. Egzijans ak kontrent sa yo gen konsekans pozitiv oubyen negativ, sou ki
jan pou reponn bezwen popilasyon an.

Menm si ou konpran sitiyasyon jeneral kolektivite a, lap souvan difisil pou
oganize bezwen kominote ou la nan tan ki pi long ak egzijans nan tan ki pi
kout sitwayen yo, sitou si eleksyon ap fet pandan ane ya.

Ou pa genyen ni tan ni ase resous pou kalkile depans ak avantaj plizye lot
solisyon, epi pou konpare yo pou chwazi sa ki pi bon.

Li pi difisil anko pou ou pou fe yon ekilib ki jis ant jan oumenm ou we bezwen
kolektivite a ak jan 1ot eli lokal yo we li.

Tout fakte sa yo fe wol ou kom finansye wol ki pi egzijan, epi tou youn nan wol ki
pi difisil. Se wol tou ki pi enpotan nan tout, paske li oblije ou, lot majistra yo epi
ou menm menm, deside sou repatisyon ak itilizasyon resous finansye kolektivite
ya. Men, si yon bann aktivite ki gen rapo ak finans dwe reyalize pandan tout ane
ya, se nan bidje ya pou yo pase pou pifo.

Gen twa (3) gwo prensip ki rekonét nan zafe bidje:

e Prensip «ekilib bidjete » ki mande pou resous ki pou rantre egal depans ki
prevwa pou fet ;

e Prensip «inivesalite bidjete » ki di fok ou mete tout lajan ki rantre nan pati
ressous la epi lajan ki rantre pou yon resét pa gen pou kouvri yon depans
patikilye ;

e Prensip «anyalite bidjete » ki oblije yon bidjé kouvri yon peryod tan ki yon
lane, soti premye oktob pou fini 30 sektanm.

Enpotans bidjé nan administrasyon kominal

Devlopman kominal la chita sou kalite ak kantite byen ak sevis piblik
administrasyon kominal la ofri kominote yo. Byen ak sevis sa yo dwe satisfe
bezwen popilasyon nan komin nan epi yo dwe montre akle ki pwogram politik ak
ki pwoje devlopman majistra yo vle mete sou pye nan komin lan.

Nons¢lman yon bidje se yon zouti efikas pou administre lajan komin yo, men
dekre lwa fevriye 2006 sou oganizasyon ak fonksyonman komin yo oblije
administrasyon kominal yo pou yo prezante yon bidje chak lane. Se bidje sa a k ap
montre kontribyab yo -- kidonk sitwayen ki peye taks ak redevans nan komin la --
ak gouvenman santral ki jan administrasyon kominal yo pral itilize reset lokal yo
ansanm ak tout lot kontribisyon yo pou fé komin nan mache.

Bidje se yon zouti pou kontwole. Kontwol vle di apwouve, siveye ak verifye. Depi
tout moun ki reskonsab nan preparasyon bidje a fin mete yo dako, bidje a tounen
yon regleman administrasyon kominal oblije respekte. Men pou sa ka fet byen, fok
gen siveyans ak swivi, paske konsey kominal la gen obligasyon pou bay
regilyéman rapo nan asanble a sou ekzekisyon bidje a. Direkte/Sekrete jeneral la
gen pou bay konsey la rapo sou egzekisyon aktivite ki prevwa nan bidje a, epi
kontab la gen pou fe rapo sou kijan lajan ki prevwa yo ap rantre ak kouman yap
depanse. Meri a gen pou bay Kou siperye dekont (CSCCA) rapo sou ki jan li
depanse lajan ki te prevwa nan bidje a. Meri a gen tou pou rann kont bay
popilasyon sou sa ki fet avek lajan ki rantre nan kes lakomin.

Kontwol la gen plizye avantaj. Li pemet tout moun we kle si bidje a respekte tout
bon vre. Li peémet tou pou nou we si previzyon ki te fet yo gen diferans ak reyalite
a.

1.3- Metod pou fé yon bidje

Fe yon bidje se yon chimen ki difisil, sitou nan domen piblik. Bijetizasyon pa pos
depans — metod pi fo administrasyon minisipal itilize — pemet yon obligasyon
rezonab pou rann kont ak yon jesyon finansye ki korek ; men gen anpil 1ot metod
ou ka itilize pou fée yon bidje. Metdd nou pwopoze nan dokiman sila rele
« bidjetizasyon estratejik, » oubyen bidjetizasyon ki chita sou misyon kolektivite a
gen pou li ranpli.

Bidjetizasyon estratejik la prezante anpil avantaj :

o Lisenplifye fason pou f& yon bidje ;

e Li kreye yon klima ki pemet responsab yo konnen davans lajan ki disponib
pou aktivite ki pou mennen nan komin la ;

e Libay jesyone yo plis otonomi;

o Li fasilite travay verifikate bidje yo;

e Lipemet ou prevwa resous nesesé pou teste nouvo lide;

e Li bay eli lokal yo plis tan pou yo travay sou lot kesyon ki pi enpotan pou
kolektivite a.

Pati envestisman nan bidje kominal la se refle pwogram politik majistra yo ki
limenm soti nan vizyon devlopman yo genyen pou komin nan. Chwa pwoje ki pral
ekzekite yo se travay eli yo; men chwa sa yo fet pou yo konsidere sa popilasyon a
vle, epi an patikilye sa gwoup presyon sosyete sivil yo vle.

Se reskonsabilite eli yo pou cheche lajan pou finanse bidje envestisman kominal la.
Se poutet sa ou gen pou ou konsidere sityasyon finans komin nan le wap tabli
bidje sa a. Enfomasyon sa yo se estatistik ak kontabilite ki kapab bay yo.
Konsidere sitiyasyon taks yo nan komin nan : fok nou cheche konnen ki kantite
reset meri a konn fe, epi eske gen diplis -- lajan an plis -~ ki konn rete l& tout
depans fin fet? Fok ou konnen si meri a gen det. Epi ki sa ki kapab fet pou fe plis
lajan rantre nan kes lakomin. Ou ka konsidere ed dganis finansman tankou ONG,
fondasyon, asosyasyon sitwayen kap viv lotbo dlo, elatriye....

Se wol eli lokal yo tou pou pwopoze pouvwa santral la nouvo taks oubyen
ogmantasyon nan tarif pou taks ki ekziste deja yo, yon fason pou kapab ogmante
fon nesese pou ekzekisyon bidje envestisman an. Konsa tou gen kek sevis ki ka
finanse tet yo 1e eli yo deside pou fe moun ki itilize sevis sa yo peye yon redevans.

Wol ak reskonsabilite eli lokal yo

Dekre jen 2006 sou dganizasyon ak fonksyonman komin yo gen yon seksyon
espesyal ki pale sou kesyon bidje kominal -- soti nan atik 163 rive nan atik 173.
Apre yon bon lekti dives teks Iwa nou sot site piwo a, men kijan nou ka prezante
wol ak reskonsablite eli lokal yo nan zafe bidje a:

Konsey kominal la gen pou li :
e prepare pwoje bidje komin la pou li kominike | bay asanble minisipal ;
¢ defann ak negosye amannman nan pwoje bidje a ;
e siyen arete ki pibliye bidje a ;

soumet bidje asanble minisipal la vote bay konsey depatmantal, Kou
siperye dekont (CSCCA) ak delegasyon depatmantal Ministe enterye ak
kolektivite teritoryal (MICT) ;

kontwole ekzekisyon bidje a ;

pran arete kredi pou korije eré nan bidje a ;

bay asanble depatmantal la yon ti not sou anpren li pwopoze fe.

Asanble minisipal la dwe :

vote bidje a nan seyans piblik, atik pa atik ;
delibere sou arete kredi bidje a mete a dispozisyon konsey kominal la ;
delibere sou anpren konsey kominal la pwopoze pou fe.

Konsey depatmantal la dwe :

resevwa bidjé a nan men konsey minisipal la ¢ asanble minisipal la fin
vote’l.

Wol seévis ki nan administrasyon kominal la

Li nesese pou chak sevis f&e pwop planifikasyon estratejik li. Epi li enpotan pou
tout sévis yo mete ansanm pou mete yo dako sou ki sa ki posib pou fet nan tou sa
yo idantifye yo lé yo gade kantite resous lajan ki genyen epi ki pap janm ase pou fe
tout sa yap prevwa.

Men etap planifikasyon estratejik nan chak sevis lakomin la dwe suiv :

dyagnostik bezwen chak sevis pou founi byen li gen pou bay popilasyon an;
dyagnostik bezwen entén chak sevis pou li kapab founi popilasyon an byen
ak sevis yo bezwen ;

priyorizasyon bezwen ki idantifye yo an fonksyon pwogram politik
majistra a, resous ki disponib nan komin nan oswa bo kote Leta, epi sa ki pi
ijan pase 1ot ;

evalyasyon mwayen materyel ak resous moun ki neses¢ pou satisfe chak
nan bezwen sa yo, kit pou fonsyonman kit pou founiti byen ak sevis ;
evalyasyon montan lajan ki neses¢ pou satisfe chak nan bezwen sa yo kit
pou fonsyonman kit pou founiti byen ak sevis ;

idantifikasyon sous lajan ki disponib pou reponn ak chak nan bezwen sa
¥o;

priyorizasyon nan chak sevis apati fezabilite chak aksyon yo pou detemine
sa ki ta ka pa ka fet.

Pandan tout lot sevis yo ap fé travay sa a, sevis finans la ap fe pwop evalyasyon pa
li sou ki kalite ak kantite resous lajan meri a ka jwenn pou ane ki ap vini an.

Plan devlopman kominal la

Plan devlopman an se yon plan alontem ki kapab dire plis pase longé manda eli yo
men chak ane yap gen pou chwazi ladan 1 ki sa ki kapab antre nan bidje kominal la
ki yon aktivite akoutém. Dekre Iwa sou prensip oganizasyon ak fonksyonman
kolektivite yo, fevriye 2006, bay konsey kominal la atribisyon pou prepare plan
devlopman kominal la ; men se asanble minisipal ki pou ratifye li.

Le responsab preparasyon plan devlopman an fin mete 1 sou pye, se wol eli lokal
yo pou yo deside yon lis priyorite. Priyorite vle di ranje aktivite yo dapre sa ki pi
enpotan oubyen selon yon swit lojik. Men pa bliye se yon etap ki mande anpil
diskisyon, konsetasyon ak patisipasyon tout sekté nan komin nan. Plan sa a
sipoze evolye, setadi, ou genyen pou gade li regilyeman pou kapab ajoute tout lot
bezwen ki nouvo oswa retire tout sa ki reyalize deja oubyen kap reyalize nan kad
aktivite meri a oubyen aktivite 1ot dganis. Preparasyon plan devlopman komin nan
se okazyon pou diskite sa ki nan bidje envestisman an ak rés kominote a.

Men pa bliye : komin lan pa izole pou kont li. Li fe pati teritwa nasyonal la. Le yap
tabli plan devlopman kominal la, eli yo fet pou konsidere plan nasyonal
devlopman peyi a -- si plan sa a ekziste.

Envante resous imem ak resous materyel/ekipman

Enfomasyon enpotan nan preparasyon yon bidje. San enfomasyon ki merite
kontyans, majistra yo pap kapab pran bon desizyon, epi jesyone yo pap kapab rive
fe travay yo jansadwa. Pou yo kwe yo ap gen enfomasyon ki vre, administrasyon
minisipal yo dwe bay tet yo yon sistém pou ramasaj ak analiz enfomasyon.

Youn nan enfomasyon pou meri a kolekte avan li komanse prepare bidje li se fe
yon envante pésonel, setadi tout moun kap travay nan administrasyon kominal la,
epi fe yon envante materyel ak ekipman ki disponib, kit yo an boneta, kit yo an
movezeta. Tablo ki apre a ba nou yon egzanp envanté materyel ak ekipman ; nou
kapab itilize yon 1ot tablo ki gen sis kolon tou - pou siyati ak non anplwaye a,
nimewo NIF li, fonksyon li okipe, dat li komanse travay, dat kontra li fini, epi
kalifikasyon li genyen - pou nou fé envante pesonel komin la.

Egzanp 1 - Envante materyel komin Jotil, 31.12.07

Lis materyel | Kantite | Eta Datlite |Valean HTG | Lokalizasyon
achte

Ban 1 izaje 20.08.07 0 biwo Meri
Biwo 1 izaje 20.08.07 0 biwo Meri
Bouret 2 nef 09.10.07 1500 simitye Jotil
Chez, bwa ak fe 1 izaje 20.08.07 0 biwo Meri
Chez, plastik 1 izaje 20.08.07 0 biwo Meri
Manchet 1 nef 09.10.07 100 simitye Jotil
Manchet 1 nef 04.12.07 100 pepinye  Jotil
Manchet 1 nef 04.12.07 100 biwo Meri
Pel 1 nef 09.10.07 100 simitye Jotil
pel 1 nef 04.12.07 100 pepinye  Jotil
pel 1 nef 04.12.07 100 biwo Meri
Pikwa 1 nef 09.10.07 100 pepinye  Jotil
Pikwa 1 nef 04.12.07 100 simitye Jotil
Pikwa 1 nef 04.12.07 100 biwo Meri
Rato 1 nef 09.10.07 100 pepinye  Jotil
Rato 1 nef 04.12.07 100 simitye  Jotil
Rato 1 nef 04.12.07 100 biwo Meri
Sekate nef 09.10.07 300 simitye Jotil
Total 3000

Reflechi pou kont ou # 2

Nan Egzanp 1, nou we ki jan komin Jotil prepare envante materyel li genyen. Eske

w kapab prepare envante pesonel ou genyen kap travay nan komin ou a? Fom ki
apre a ap pemet ou feé sa.

Fini mete tet chapit yo. Pran yon ti tan, reflechi epi ranpli fom la.

Tablo: Envante pesonel ki na komin

SIYATI,
Non

NIF #

1.4- Kijan pou prepare yon bidje: Kalkil reset yo

Sikse ekzekisyon yon bidje chita sou kalite previzyon reskonsab yo fe le yap
prepare 1. Se poutet sa, 1&¢ nou gen pou prevwa resét kap rantre nan bidje a, li
enpotan pou nou idantifye sous reset nan komin nan epi gade pou yo chak ki vale
lajan yo ka fe rantre. Nan peyi d Ayiti, nou divize reset yo an de (2) kategori: reset
odine ak reset ekstrawodine.

Reset odine yo soti nan pwodi reset fiskal, redevans, lisans, kontravansyon,
amann, konsesyon, lwaye te, Iwaye kay ak transfe Leta ki soti nan Fon jesyon ak
devlopman pou kolektivite teritoryal yo (FGDCT) pou komin yo (gade atik 158
nan Dekre sou prensip dganizasyon ak fonksyonman komin, fevriye 2006).

Se Iwa 27 dawou 1996 la ki kreye (FGDCT). Se yon seri resét fiskal Leta kolekte
sou fom santim anplis (« centimes additionnelles ») sou sale moun ki ap travay epi
sou kek pwodwi -- gazolin, sigaret, alkol, ... - ak kek sevis tankou vwayaj.
Repatisyon Ministe enterye tabli an 1997 pou FGDCT a prevwa 50 % nan fon an
pou konsey minisipal yo, 30 % pou KASEK yo epi rés la pou konsey depatmantal
yo (7 %), asanble minisipal yo (4 %), asanble depatmantal yo (3 %) ak konsey
entedepatmantal la (3 %).

Reset ekstrawodine yo se sibvansyon Leta santral, don ak kado, lajan meri a
prete nan men 1ot moun oubyen enstitisyon, taks ki pat rantre nan kes meri a lane
pase yo epi tout 1ot reset lalwa pa prevwa men ke meri a kolekte (gade atik 160
nan Dekre sou oganizasyon ak fonksyonman komin yo, fevriye 2006). Otorite
komin nan gen dwa fé pwopozisyon bay Leta santral la pou pemet i kreye lot taks
oubyen ogmante vale sa ki ekziste deja yo pou fé plis lajan rantre nan kes komin
nan (gade atik 175 nan Dekré sou oganizasyon ak fonksyonman komin, fevriye
2006). Lalwa akode konsey minisipal yo pouvwa pou yo tabli redevans ak tarif
pou kek byen ak sevis meri a dwe bay nan komin nan. Nan sans sa a, se arete
kominal ki ta dwe tabli koman sa ap fet.

Redevans se kob kontribyab yo peye pou konsome yon byen piblik oswa pou
itilize yon sevis piblik - tankou ramase fatra. Redevans se pa yon revni fiskal
tankou taks ak enpo. L& yo peye yon taks oubyen yon enpo, kontribyab yo pa blije
jwenn sevis tou swit parapo ak kob yo peye a, aloske 1& yap peye pou yon redevans
fok yo bay kontribyab yo sevis ki gen rapo ak kob yo peye a. Men kek sevis
redevans kapab finanse :

e transpo piblik

e Lkouran elektrik
e kay pou moun rete

¢ dlo potab/asenisman/ramasaj ak tretman fatra
e idantifikasyon lari yo ak nimewotaj kay
e antretyen ak jesyon mache piblik/estasyon machin
e antretyen ak jesyon ekipman rekreyatif, kiltire ak espotif tankou: teren
foutbol, estad, pisin piblik, sal teyat, plaj piblik, elatriye. Tout seri reset sa
yo kabap prevwa lé nap prepare bidje kominal la.
Leé administrasyon kominal la kolekte yon redevans, li pa dwe finanse lot aktivite
ak li. Vale konsomate a ap peye a dwe egal sa pou pwodwi byen oswa sevis la

koute.

Etap pou prevwa resét nan yon bidje

Men yon lis senk (5) etap pou suiv pou idantifye epi kalkile reset yon komin le w
ap prepare yon bidje kominal:

e Tabli lis taks ak enpo lalwa prevwa yo.

Taks ak enpo yo se premye sous reset pou reskonsab meri yo. Dekre
Iwa sou dganizasyon ak fonksyonman komin nan, fevriye 2006, soti
nan atik 174 pou rive nan atik 185.1, tabli lis tout taks komin yo ka
ranmase.

e Tabli lis tout transfe ak sibvansyon ki gen nan bidje nasyonal la pou komin

yo.

Pou kounye an, se Fon jesyon (FGDCT) ki bay transfe ak sibvansyon
selman; men chak ministe ki gen konpetans lalwa prevwa pou
transfere bay komin yo ta dwe prevwa montan lajan ki pou ale
jwenn meri yo.

e Konnen ki demach ki dwe fet pou jwenn transfe ak sibvansyon Leta santral
pou komin nan.

Travay ak depite yo ak senate yo pou fé yo antre yon chapit sou
kolektivite yo nan bidje nasyonal la.

Travay ak Ministe enterye epi ak lot ministe yo pou negosye transfe
lajan ki koresponn ak konpetans lalwa mete sou reskonsablite
lakomin.

Mete ribrik lajan sa yo nan bidj¢e meri a menm si poko gen
pwovizyon pou finanse yo. Konsa, Leta ap we nou konsyan gen lajan
li poko mete a dispozisyon nou.

e Tablilis tout 1ot lajan meri a sipoze resevwa.
- Nan lis sa a, gen don asosyasyon nan dyaspora, don koperasyon
desantralize, don koperasyon bilateral oswa koperasyon miltilateral,
lajan prete, elatriye.

e Revize bidje lane pase a epi gade ki rannman chak taks te bay
- Etap sa a sipoze pemet reskonsab yo jwenn yon baz pou konpare
desizyon yo gen pou pran avek chif lane pase yo. Fok yo analize
rezilta lane pase yo pou we kisa ki ka fet pou amelyore rannman yo.
Se sa ki rele yon evalyasyon reyalis.

Tablo : Kod bidjete pou reset kominal

KOD | RIBRIK

RESET KOMINAL
1- Reset odine
1-1 Reset fiscal
1-10 | Reset fiskal kominal
1-115 | Santim anplis sou taks Leta
1-2 Redevans ak amann
1-211 | Fré moun peye pou sévis administratif
1-212 | Redevans, frée moun peye pou lot sévis
1-22 | Amann ak kontravansyon

Benefis ak lajan femay byen Leta ak lakomin nan, Revni sou
1-20 | envestisman lakomin
1-201 | Revni ki soti sou aktivite domen piblik kominal
1-3 Vant
1-300 | Vant mobilye
1-301 | Vant materyel transpo
1-303 | Vant teren
1-306 | Vant kay
1-4 Transfe
1-40 | Transfe regilye Leta
2- Reset ekstraodine
2-5 | Kado
2-500 | Kado pou depans fonksyonnman ki soti isit
2-501 | Kado pou depans fonksyonnman ki soti lot bo dlo
2-510 | Kado pou depans envestisman ki soti isit
2-511 | Kado pou depans envestisman ki soti 1ot bo dlo
2-6 | Lajan det ane pase
2-60 | Benefis sou lajan meri a bay alentere
2-7 Sibvansyon
2-700 | Sibvansyon Leta pou fonksyonnman

KOD | RIBRIK

2-701 | Sibvansyon Leta pou envestisman

2-710 | Sibvansyon lot enstitisyon pou fonksyonnman
2-711 | Sibvansyon lot enstitisyon pou envestisman
2-79 | Lot sibvansyon/Reset ki pa ka prevwa

2-8 Lajan prete

2-80 | Lajan prete isit

2-81 | Lajan prete lot bo dlo

1.5- Kijan pou prepare yon bidje : Kalkil depans yo

Li enpotan anpil pou responsab kap prepare bidje lakomin la byen tabli lis depans
yo. Paske se pou li byen kl¢ nan tét tout moun yon bidje se yon otorizasyon
depans 1i ye -- sa ki vle di pandan lane a ou senpman kapab depanse lajan pou
bagay ki enskri nan bidje a. Pou tout 1ot bagay ki pat prevwa, kidonk ki pa nan
bidje a, wap bezwen yon otorizasyon asanble minisipal la pou ou kapab fe li. Se
pou sa yo defini depans piblik yo tankou « itilizasyon reset piblik yo nan aktivite
entere piblik dapre otorizasyon bidje a ».

Etap pou prevwa depans lakomin nan

Mande chak sevis ki nan meri a pou tabli lis depans pa li.

Etap sa a se kote nap prevwa tout sa ki neses¢ pou administrasyon
lakomin nan kapab mache byen, yon fason pou bay popilasyon an
sévis yap tann yo. Prepare yon bidje se yon aktivite ki dwe enterese
tout sévis ki nan meri a, paske se nan bidje a pou yo prevwa resous
avek depans ki pou fé tout sevis yo mache. Se pou lis sa tabli san yo
pa bliye anyen, men tou, fok yo byen konprann, san yo pa ekzajere
nan anyen.

Konsilte bidje lane pase

Revwa bidje lane pase a pou kontwole si depans yo te twop, si yo te
sifi osnon si yo pate ase pou fé lakomin nan mache. Yon ansyen bidje,
si li te byen fet, se pi bon pwofese bidje ki taka genyen. Lap ede ou
sou mannye pou prezante yon bidje.Ou kapab we si tout depans ou
te prevwa yo te fet reyelman, epi si li te pemet tout sevis meri yo
byen mache kom sa dwa.

Pou lane kap vini an, fok ou ta mande w ki sa kita merite fet pou
sevis yo kapab vin miyo. Fok ou pran an konsiderasyon dives aspe

tankou: angajman ki te pran pandan lane a (pwomes ogmantasyon
sale, pa egzanp), pri machandiz yo ki pa rete menm jan.

- Siou genyen ansyen bidje a, li pemet ou ale pi vit epi ou pi seten sou
depans yo. Men si se premye fwa wap prepare yon bidje, ou pap
genyen ansyen bidje. Wap setoblije fe plis jefo pou evalye chak
ribrik yo, keseswa reset oubyen depans.

e Fe total depans yo pou veritfye yo koresponn ak total reset ki te prevwa
- Moman an rive pou ou kalkile total lajan depans yo monte. Li
enpotan pou ou pa bliye bidje a se you tablo ki marye reset yo ak
depans yo. Ou kapab depanse selman lajan ki te prevwa pou reset
yo. Sa ki vle di fok tout depans yo mete ansam dwe menm vale
oubyen pipiti pase reset yo.

Kalite depans nan yon bidje

Menm lé gen plizye tip depans, lalwa rekonet selman de (2) kategori depans nan
yon bidje : se depans obligatwa ak depans fakiltatif.

Depans obligatwa se tout depans ki konséne aktivite entere piblik. Dekre lwa
sou oganizasyon ak fonksyonman komin nan, fevriye 2006, nan atik 162 bay yon
lis detaye depans sa yo.

Depans ki pa obligatwa ke yo rele anko depans fakiltatif, se tout lot depans ki pa
antre nan kad atik 162 la. Men fok yo gen rapo avek aktivite meri a dwe reyalize.

Depans fonksyonman se pati nan resous disponib yo ki itilize nan depans kouran
(chak jou) pou fée administrasyon kominal la mache tankou salé ouvrye ki nan
sevis vwari oubyen depans pou peye pou kouran elektrik. Depans sa yo pemanan -
kidonk yo toujou fe yo (gade atik 163-1 nan Dekre sou prensip dganizasyon ak
fonksyonman kolektivite teritoryal yo, fevriye 2006 ).

Yon sije ki enpotan se montan pou fonksyonman ak antretyen (F&E) ekipman ak
imobilizasyon yo. An reyalite, pou kl¢, nou te dwe di veritab pwoblém nan se nan
atitid pi fo majistra yo l& pou otorize fon pou fonksydnman an ak antretyen
materyel ak ekipman yo. Pa chache genyen nouvo ekipman si ou pa an mezi pou
asire bon fonksyonman yo. Kolektivite ou la kapab pa gen konpetans nesese pou fe
fonksyone ak antreteni yon nouvo materyel. Asire ou anplwaye ki konseéne yo ap
resevwa fomasyon ki nesese pou fé fonksyone ak antreteni ekipman sa yo.

Depans envestisman se itilizasyon yon pati nan resous disponib yo pou akizisyon
byen dirab (alontém) oubyen nan pwodiksyon byen ou sevis piblik. Nan bidje

envestisman an genyen: tout depans pou konstriksyon ak amenajman (plas piplik,
lekol, dispanse, pepinye, latrin, ga woutye, jaden model, elatriye) tout depans pou
akizisyon ekipman ak materyel, (gade atik 163-1 Dekre sou prensip dganizasyon
ak fonksyonman kolektivite yo, jen 20006).

Planifikasyon imobilizasyon yo

Yon «imobilizasyon » se tou senpleman yon depans ki pou bay kolektivite a yon
«amelyrasyon », -- yon materyel oubyen yon enfastrikti tankou yon wout oubyen
yon ekipman pwoksimite tankou yon mache kominal -- epi ki gen karakteristik ki
vini apre yo :

1. montan ki depanse a yon ti jan tré wo ;

2. depans sa pap retounen chak ane ;

3. nouvo « amelorasyon » ap an dire pandan lontan ;

4.li pran fom yon byen popilasyon kapab itilize ;

5. lap antrene depans chak jou pou fonksonman ak antretyen.

Koman pou konsidere depans ou pa ka prevwa

Kom ou pap janm ka fin prevwa tout depans ou pral gen pou fe, ap toujou gen yo
seri depans ki parét sanzatann pandan lane a. Pou w evite tonbe nan sityasyon
difisil, li ta bon pou w ta ajoute yon tidiplis sou total bidje a pou enprevi. Men,
depans sa yo ap kapab fet sou baz yon arete minisipal (gade atik 172 alinea 1 Dekre
sou dganizasyon ak fonksyonman komin yo, fevriye 2006).

Tablo : Kod bidjete pou depans kominal

KOD | RIBRIK
DEPANS KOMINAL
DEPANS FONKSYONMAN AK OPERASYON
Depans obligatwa
110 | Sale kad siperye ak anplwaye
112 | Saleé majistra
Fre pou reyalize reyinyon asanble yo
119 | Polis minisipal
122 | Fré reprezantasyon majistra yo
240 | Lwaye kay meri a
241 | Lwaye materyel
250 | Antretyen, reparasyon kay ak ekipman
270 | Fet patwonal ak 1ot evenman kiltirel, touristik, agrikol
300 | Acha materyel ak founiti
701 | Transfe pou seksyon kominal yo
Depans fakiltatif
910 | Lot depans
DEPANS ENVESTISMAN
Depans obligatwa
2531 | Antretyen vwari,
306 | Founiti pou antretyen vwari
Ol1 | Pwoje sosyal ak kiltirel (Iot depans)
912 | Pwoije ekonomik (lot depans)
Depans fakiltatif
30 Acha byen ki pase vit ak ti materyel
40 Acha ekipman
46 Konstriksyon kay, mache simitye
47 Konstriksyon wout, pon, ayopo

1.6- Kijan pou ekilibre bidje kominal la
Men ki sa ki nan etap tet ansanm pou finalize bidje kominal la :

o chak sevis ap prezante yon tablo ki gen lis aksyon li vle fe yo, kit pou
fonksyonman kit pou envestisman, ak montan lajan, sous lajan ak total
lajan ki nesese pou tout aksyon sevis sa a ta ka reyalize ;

e responsab finans la/kesye peye a ap prezante montan previzion resous lajan
total komin la ka espere pou lane kap vini an ;

o direkte/sekrete jeneral la ap fe total lajan ki ta nesese pou tout aksyon yo ta
rive fet. Kom pap janm gen ase lajan, tout moun ap fe yon diskisyon pou we
ki aksyon ki ta ka anile oswa ranvwaye pou apre.

e majistra yo ap gen dénye mo sou sa ki dwe rete pou gen yon bidje ki
ekilibre — kidonk kote depans yo egal kantite lajan ki disponib la.

Le tout otorite lokal yo aprouve bidje lakomin lan -- setadi l&¢ Konsey kominal la
fin prepare pwoje bidje komin la epi kominike 1 bay asanble minisipal; epi Asanble
minisipal la vote bidje a nan yon seyans piblik, atik pa atik -- Kons¢y kominal la
gen pou li siyen arete ki pibliye bidje a epi soumet bidje a bay Konsey depatmantal
la, Kou siperye dekont ak delegasyon depatmantal Ministe enterye ak kolektivite
teritoryal.

Se wol magistra yo pou yo asire egzekisyon bidje a komsadwa. Yo dwe tou
kontwole kijan lajan ki prevwa nan bidje a ap depanse. Se pou sa, alafen chak lane,
meri a dwe fé yon rapo sou aktivite ki te reyalize nan komin la. Rapo sa a kapab
prezante menm jan ak Rapo sityasyon finansye komin Janbedel ki nan paj ki apre
ya.

Reflechi pou kont ou # 3

Tablo ki apre a prezante sityasyon yon komin alafen chak mwa nan ane 2007 la.

Tablo : Sityasyon finansye komin Janbedél, an goud

Sityasyon Reset | Transfe Lot Depans | Depans, | Depans | Lajan ki
entén | kondisyonel | resous | pesonel | fonks total disponib
Leta (don) yonman
30 avril 2007 6 000 0| 10000 2602 550 3152 12 848
31 me 2007 15375 0 0 5000 2375 7375 20848
30 jen 2007 13150 0 0 0 7175 7175 26823
31 jiye 2007 2625 53160 0| 34841 2500 37 341 45267
31 dawout 2007 7250 17 720 0| 22220 38283 | 60502 9733
30 sektanm 2007 4500 0 0 3430 8 506 11936 2297
31 oktob 2007 2750 17 720 0 5000 4620 13620
30 novanm 2007 10 320 17720 0| 36010 1676 | 38686
31 desanm 2007 5100 35 440 0| 35400 1695 | 37095
Total 67 070 141760 | 10000 | 167902 94 464 | 216 882

Eske w kapab kalkile ki kantite lajan komin la rantre soti ler avril pou rive 31
desanm 2007?

Repons : Komin la rantre :

Eske w kapab fin ranpli tablo a l& w kalkile kantite lajan ki disponib pou

kolektivite sa a :
a) 1° novanm 2007 ?

b) 1° desanm 2007 ?
¢) 1%janvye 2008?

1.7- Politik finansye

Politik nan domen finansye prezante yon fason kle, pou tout moun kapab okouran,
pozisyon administrasyon minisipal la sou diferan aspe jesyon finans piblik yo. Politik sa
kapab ogmante krediblite administrasyon ou lan ; sa enpotan anpil l¢ ou trete ak
envestise lokal oubyen etranje. Li ogmante tou nivo konfyans popilasyon nan eli yo. Epi
tou, li bay yon imaj jeneral sou pozisyon konsey ou la nan zafé kesyon finansye. Anfen, li
kapab kontribye pou amelyore estabilite finansye kolektivite ou la ak bay yon liy pou
planifikasyon pwogram, imobilizasyon, ak sevis enpotan yo.

Sitiyasyon finansye komin ou a kapab defini kom kapasite pou li fe fas a obligasyon
finansye li san rete ; pi espesyalman, se kapasite pou i :

kenbe nivo aktyel sevis lap bay yo ;

e jere dezod ekonomik nan nivo administrasyon minisipal la ;

konfome li ak tout chanjman ki pwodwi nan ekonomi an (tankou kwasans,
ralantismen). Li neses¢ pou siveye plizye fakte pou asire pwosperite finansye
kolektivite ou la.

Siy pwoblém nan zafé resét

L

Eske sous reset ou ap redwi ti moso pa ti moso ? Eske reset pou chak abitan ap
diminye ?

Eske kek enstriksyon oubyen kek politik nwi pwodiksyon reset yo ? (Pa egzanp,
eske ou genyen kom pwatik, men ki pa ofisyel, bese reset fiskal pou sitwayen rich

oubyen pou sitwayen ki gen kontak ?)

Eske kolektivite ou la konte twop sou sous reset deyo (transfe gouvénman santral,
don peyi etranje) ?

Si ou fe peye enpo sou propryete ki bati (CFPB), eske reset yo bese anpil ?

Lajan taks ki pa peye yo, eske yo wo anpil ? oubyen eske li ogmante pi plis ?

Eske kolektivite ou la depann anpil sou sibvansyon Leta ?

Eske redevans itilizate peye pou itilizasyon kek sevis diminye parapo a depans
sevis sa yo okazyone (pa egzanp eske tanzantan ou fe pi piti lajan pou itilizasyon
mache piblik yo, aloske depans ki anrapo ak fonksyonman epi ak antretyen mache

sa yo se ogmante yo ogmante) ?

Eske ou dwe vann byen ki pou kominote a pou regle depans chak jou yo?

9. Eske konsey la oblije tout tant pwete lajan oubyen fé transfe fon yon kont sou yon
lot kont pou fe fas a obligasyon finansye li ?

10. Eske popilasyon kolektivite ou la evolye kote ou kapab an difikilte pa two lontan
pou ogmante resét ou (pa egzanp, moun ki ap vin viv nan kominote yo se malere

ak pov oubyen chome) ?

Siy pwoblém nan zafé depans

Kom majistra, ou dwe veye sou depans kolektivite a. Poze tet ou kesyon ki vini apwe
yo:

1. Eske minisipalite ou la konnen yon ogmantasyon pou depans li yo ? Eske se paske
gen yon ogmantasyon nouvo pwogram oubyen nouvo sevis? Eske se depans
jeneral yo, tankou saleé yo?

2. Eske kantite fonsyone yo ogmante ?

3. Eske jan fonksyone yo travay la bese?

4. Eske pewol ou gen zonbi ladan 1i?

5. Eske administrasyon minisipal ou a neglije reskonsablite li nan zafe antretyen ?

Lot siy ki vle di pwoblém

1. Eske bidje ou la ekilibre reset ak depans ?

2. Sikek sevis piblik (kom dlo pou bwe) se antrepriz prive oubyen oganis kominote
ki bay yo, eske sevis sa yo fe defisi? Kiles ki kouvri defisi sa yo? Pa bliye : anpil
nan seévis sa yo, yo konnen yo kom sevis ki konn mal jere. Yo pa direkteman sou
kontwol konsey ou a men yo kapab sal repitasyon ou.

Eske ou santi avni finansye ou andanje ? Anpil nan pwoblém nou sot poze la kapab mete
an danje avni finansye kolektivite ou la si yo neglije two lontan. Antouka, konsey la dwe
regilyéman prepare epi egzamine eta finansye li ak sityasyon finans kolektivite a. Nan
egzesis Reflechi pou kont ou # 3 ki suiv la, nap jwenn yon sityasyon lajan yon kolektivite
alafen yon ane fiskal. Eske ou menm tou ou fe yon rapo konsa sou sityasyon depans ak
rantre lajan nan kolektivite ou la ?

Wol finansye a tré enpotan epi trée konplike. Li enpotan anpil pou ou menm ak 1ot
majistra yo genyen yon vizyon jeneral sou tout sa ki touche jesyon finans piblik yo.

Reflechi pou kont ou # 4

Pou chak mo ki nan egzeésis sa a, nou ofri twa (3) definisyon. Eske w kapab chwazi
definisyon ki bon an -- li posib pou gen yon, de, oumenm toulétwa definisyon yo ki bon?
Mete yon kwa (+) bo kote bon definisyon yo.

L.- Yon bidje kominal
(a) se yon zouti finansye pou distribye lajan leta

(b) se yon zouti finansye pou kontwole lajan magistra yo resevwa
(c)se yon zouti finansye pou kontwole rantre lajan ak depans lakomin

2.- Men kek nan etap planifikasyon estratejik chak sevis lakomin la dwe suiv:
(a) dyagnostik bezwen sevis la pou li founi byen li gen pou bay popilasyon an

(b) evalyasyon montan lajan ki nesese pou satisfe chak nan bezwen sa yo
(¢) idantifikasyon sous lajan ki disponib pou reponn ak chak nan bezwen sa yo

3.- Lalwa rekonet selman de (2) kategori depans nan yon bidje

(a) depans obligatwa ak depans fakiltatif

(b) depans nomal ak depans anomal

(c) depans fonksyonman ak depans envestisman

4.- Yon redevans se

(a) yon lajan ki peye pou achte yon byen piblik oswa pou itilize yon sévis piblik
(b) yon lajan ou oblije peye lakomin kit ou vle kit ou pa vle

(c) yon lajan magistra yo bay moun ki nan komin la

5.- Konsey kominal la gen pou li

(a) prepare pwoje bidje komin chak ane epi kominike 1 bay asanble minisipal
(b) prepare bidje seksyon yo pou li soumet li bay Ministe enterye

(c) prepare pwoje bidje lakomin epi soumet li bay Kou siperye dekont

0.~ Se reskonsabilite eli lokal yo pou

(a) yo adopte yon bidje ekilibre

(b) vann byen piblik pou bay popilasyon an sevis
(c) kontwole lajan Biwo agrikol kominal yo

7.- Plan devlopman komin la

(a) se yon zouti akoutem, kidonk, ki gen dire manda magistra lakomin yo
(b) gen ladanl aktivite akoutem ki kapab antre nan bidje kominal la

(c) prepare nan konsey mnisipal la men se asanble minisipal la ki pou ratifye
8.- Nan peyi d Ayiti, gen de (2) kategori reset

(a) reset bidjete ak reset non bidjete

(b) reset fiskal ak reset odine

(c) reset odine ak reset ekstrawodine

9.- Men reyalite komin nou yo

(a) komin yo pa gen ase resous pou reponn tout bezwen popilasyon an

(b) tout sitwayen gen menm bezwen ak menm kapasite pou peye pou sévis
(c)li difisil pou kalkile bezwen chak sevis ki nan administrasyon kominal la
10.- Bidjetizasyon estratejik

(a) senplifye fason pou fe yon bidje

(b) se yon metod ki tre ansyen pou prepare yon bidje

(c) fasilite travay verifikate bidje yo

11.- Ane bidjete kolektivite peyi d Ayiti

(a) komanse premye janvye pou fini 30 oktob

(b) komanse premye jen pou fini 31 me
(c) komanse premye oktob pou fini 30 sektanm.

